
қизлар ташкил этган (80,8 %). Қизларда заҳарланиш, ўғил болаларда эса йўғон 

томирларни қирқиш ва ўз-ўзини осиш ҳолатлари  юқори натижани кўрсатган.  

Шунингдек, ўсмирда инқирозли вазият ундаги  ички дунёнинг ўзга-ришларига 

олиб келади, ундаги “Мен” тизимининг бузилиши, ўз-ўзини англаш, ўз-ўзига баҳо 

бериш, нигилизм, чорасизлик, ахлоқий мувозанат-сизлик, хушомадгўйлик хусусиятлар 

кузатилади. Бу ўзгаришлар ўсмирдаги шаклланган ҳаёт шароити тарзида энди яшаш 

имконияти йўқлиги, шаклланган “Мен”ни сақлаб қолишга интилишда акс этган ўтиш 

вазиятида ўз-ўзини йўқотиб қўйиш, шаклланган девиант хулқ кўринишлари ўсмирнинг 

ўзига хос компенсаторлик механизмлари сифатида юзага келади. Бу ҳолат ўсмир 

кечинмалари характерига боғлиқ бўлиб, конструктив бўлмаган кечин-малар таъсирида 

шаклланган  ўсмирнинг “мен”и бир томондан компенсатор- ҳимоя механизми сифатида 

инқирозли вазиятдан чиқиб кетиш вазифасини ўтаса, иккинчи томондан, ўсмирнинг 

ижтимоий мослашувига халақит бера-ди. Бу эса ўсмир олдида турган вазифаларни хал 

этишга тўсқинлик қилади, ўсмирда ўзини, юзага келган вазиятни яхши томонга 

ўзгариши мумкин эмас-лиги ҳақида турғун фикр пайдо бўлади. “Ўз-ўзини” йўқотиш 

пайдо бўлиши билан ўсмирлар ички дунёсини  қайта қуриш, қарама-қаршиликларини 

ҳал этиш йўлларини излаш бошланади, янги “Мен”шаклланиши учун замин изланади. 

 
Коррекцион тадбирлар ўтказилиши натижасида ўсмир шахсида қуйидаги ижобий 

натижаларга эришиш имконини  беради:  

• Ўсмир шахси ривожланишига имкон берувчи “ўзини топа олиш“ ҳиссини 

шаклланиши  асосида “тикланиш” жараёнига ўтиш; 

• Тезкор адаптация, ўсмир шахси учун энг мақбул, бошқаларнинг тажрибасида 

синовдан ўтган  йўлни танлашга ёрдам бериш; 

• Ўсмир шахси тизимини қайта қуриш, ундаги  юзага келган вазиятни ҳал қила 

олмаслик ҳисси юзага келган “мен”ни йўқотиш; 

•  Вазиятни янгича баҳолаш, вазиятни ҳал этишнинг янги имконият-ларини 

топиш  асосида қайта  қуриш;  

• Қарама– қаршиликларни ҳал этишнинг янги конструктив усулларини топишда  

ўсмир шахсининг ички имкониятларини фаоллаштириш; 

• Янги индивидуал “ Мен”   ижодий образини яратиш. 

Инқирозли кечинмаларни ўсмир бошидан кечириши натижасида ҳаёт мазмуни ва 

мақсадини  қайта англаш ва қайта қуриш, ўз ўтмишини янгича баҳолаш, етакчи 

мотивларнинг бартараф этилиши ёки ўзгаришида намоён бўлади. Турли тоифадаги 

шикастланиш вазиятлари ўсмирлар учун  аҳамият-лилик даражасига кўра турлича 

таъсир кўрсатади. Бунда ўсмир шахсида шаклланган турғун, аҳамиятли хусусиятлар 

бузилишига олиб келувчи омил-лар шаклланганда ҳимоя механизмлари ишга тушади. 

Кучли шикастлан-тирувчи омилларни ҳис этган ўсмир уларни такрорланишидан 

хавотир-ланади, бу эса ўз навбатида салбий эмоционал кечинмаларни пайдо бўли-шига 

сабаб бўлади. Натижада ўсмир ўз-ўзини идора эта олмайди, турли хатоларга йўл қўяди. 

Ундаги хотира, диққат координациясининг бузилиши ўқишдаги ўзлаштириш даражаси 

пасайиб кетишига сабаб бўлади. Эмоционал зўриқишлар ўсмирларда психосоматик 

бузилишлар негизида келиб чиқувчи жисмоний соғломлик ҳолатига салбий таъсир 

кўрсатади.  Узоқ давом этган стрессли вазиятларда ўзини тинчлантиришнинг сунъий 

йўлларини излаб топиш эҳтиёжини келиб чиқиши натижасида  ўсмирлар эрта чекиш, 

турли токсин моддалар, алькогол ва наркотик моддаларни истеъмол қилишни 

бошлайдилар.   

Статистик нуқтаи назардан суицидал уриниш содир этган ўсмирлар орасида 

алкогол ва гиёхванд моддаларни истеъмол қилганлар.  Ўсмирнинг шикастлантирувчи 

вазиятлар натижасида шаклланувчи эмоционал кечинма-лари, унинг вазиятни ҳал этиш 

усуллари ҳақидаги иллюзияларини бузили-шига олиб келади. Ўсмир ўзидаги 

имкониятларни етарлича баҳолай олмайди.  Мактабда яхши ўқиш ўсмирга 

ҳимояланганлик ҳиссини бермаса, бу ўсмир-нинг эришган натижаларига атрофдагилар 

бефарқ бўлсалар, мактабдаги ўқиш жараёнида қўлга киритган ютуқлари ўсмир учун 

қувонч бахш этмайди. Бу ҳолда ўсмир хаёлий иллюзия оламидан реал ҳақиқий олам 

қийнчилик-ларини енгиш учун ўзида ишонч шаклланганлиги асосида олдидаги тўсиқ- 

ларни енгишга интилади, яъни ёш нуқтаи назаридан каттаришига олиб келади. Агар 

хаёлот, иллюзия дунёсидан чиқиб кета олмаса, у ҳолда ўсмир руҳиятида янги 

иллюзиялар пайдо бўлади ва ўсмир  яна ўз хаёлот дунёсида яшашни давом эттиради. 

Хулоса қилиб шуни айтиш жоизки, суицидал фаолликнинг ҳар қандай белгиси 

бор ўсмир катталар назоратида бўлиши лозим. Бу назорат меъёрда бўлиши керак. 

Юксак маданиятли, билимдон, зукко фарзандларгина кела-жагимиз пойдевори бўла 

олишини ота-оналар, педагоглар, мураббийлар, психологлар доимо ёдларида 

сақлашлари, ўзлари эса ҳар томонлама намуна бўлишлари талаб этилади. 

OILAVIY MUNOSABATLAR VA ULARNING INSON PSIXOLOGIYASIGA 

TA’SIRI 

 

Qodirova Malikaxon Qaxramonovna, JDPI, katta o’qituvchi 

Toshtemirova Shaxlo Abduraxmon qizi, JDPI, I-bosqich talabasi 

 

Insoniy munosabatlar shunday o‘zaro ta’sir jarayonlariki, unda shaxslararo 

munosabatlar shakllanadi va namoyon bo‘ladi.  Bunday jarayon dastlab odamlar orasija ro‘y 

beradigan fikrlar, his-kechinmalar, tashvishu-quvonchlar almashinuvini nazarda tutadi. 

Odamlar muloqotda bo‘lishgani sari, ular o‘rtasidagi munosabatlar tajribasi ortgan sari ularda 

umumiylik, o‘xshashlik va uyg‘unlik kabi sifatlar paydo bo‘ladiki, ular bir-birlarini bir 

qarashda tushunadigan yoki “yarimta jumladan” ham fikr ayon bo‘ladigan bo‘lib qoladi,  

ayrim hollarda esa ana shunday muloqotning tig‘izligi teskari reaksiyalarni - bir-biridan 

charchash, gapiradigan gapning qolmasligi kabi vaziyatni keltirib chiqaradi. Masalan, oila 

muhiti va undagi munosabatlar ana shunday tig‘iz munosabatlarga kiradi. Bunday tig‘izlik 

oilaning barcha a’zolari o‘rtasida bo‘lishi mumkin.[1]  

 Oila a’zolariga ota-ona hamda farzandlarni kiritamiz. Ayrim holatlarda bobo-buvilar, 

amaki va kelinlar (ayrim oilalarda) bir oila sifatida birgalikda yashaydilar. Oila a’zolari 

sonining ko’p va kamligiga qarab ham munosabatlarning har xil tartibda bo’lishini 

belgilashimiz mumkin. Oila a’zolarining ko’pligi munosabatga kirishishning ko’payishiga 

olib keladi. Bunda ota-ona hamda farzand munosabatlaridan tashqari qaynona-kelin, qaynota-

kelin, bobo-nabira, buvi-nabira, amaki-jiyan kabi munosabatlarni kuzatish mumkin.[2] 

Shaxslararo munosabatlarni o‘rganish psixologiya fanida eng dolzarb muammolardan 

hisoblanadi. Chunki inson shaxsining eng nufuzli va yetakchi faoliyatlaridan biri bo‘lgan 

muloqot va u orqali o‘zaro munosabatlar odamlar orasida umumiylik, o‘xshashlik, uyg‘unlik 

kabi sifatlar paydo bo‘lishiga olib keladi. Ayniqsa, oila muhitida shaxslararo 

munosabatlarning, chunonchi, ota-ona va farzand orasidagi munosabatlarning o‘ziga xos 

tomonlari shaxsning hayoti, faoliyatining samarasi va mazmuniga bevosita ta’sir etadi.  

Suhbat jarayoni mazmunli, qiziqarli, zerikarli, asabiylashtiradigan, charchadigan kabi 

qator holatlarni yuzaga keltiradi. Bunday holatlar inson psixologiyasiga bevosita ta’sir 

ko’rsatadi. Ruhiy holatdagi buzilish natijasida insonda o’ziga va atrofga bo’lgan munosabat 

o’zgaradi, o’z faoliyatidan adashish, o’z maqsadlaridan adashish, qiziqishlarining so’nishi 

kabilar kuzatiladi. Eng yomoni atrofdagilarga salbiy ta’sir o’tkazishni ko’rish mumkin. 

Kimningdir dilini og’ritib qo’yish, ko’ngligi ozor berish, asabiga tegish, hafa qilib qo’yish 

yuzaga keladi.[5] 

Sharq madaniyati  va ma’naviyati  shu qadar  noyob, betakror  va jozibali bo‘lib, buning  

asosiy  sabablaridan  biri o‘zbek oilasining betakror muhiti, undagi an’analar, rasm-rusmlar va 

qadriyatlarning  barhayotligidadir. Zero har qanday oila inson  taqdiri va kamolotini, 

kelajagini belgilab beruvchi  omil ekanligi bilan xarakterli hisoblanadi. Ayniqsa, undagi 

an’analar, milliy qadriyatlar  ma’naviy boy, axloqan yetuk, intellektual rivojlangan yuqori 

bilimli, jismonan baquvvat, har tomonlama kamol topgan  shaxsni, ya’ni  sog‘lom avlodni  

tarbiyalash, voyaga  etkazishda ularning  o‘rni va ahamiyati kattadir. 

 Demak, oila-hayotning abadiyligini, avlodlarning  davomiyligini  ta’minlaydigan, 

muqaddas  urf-odatlarimizni saqlaydigan, shu bilan birga kelajak nasl qanday inson bo‘lib 

yetishishiga ta’sir ko‘rsatadigan katta tarbiya o‘chog‘idir. Shunday ekan oiladagi sog’lom 

psixologik muhit oila bardavomligida muhim hisoblanadi. [4] 

 Sog’lom psixologik muhit oila a’zolarining o’zaro bir-birini tushunishi, hamkorlikda 

muammolarni yechish, munosabatlardagi kelishuvdir. Munosabatlardagi kelishuv, ya’ni oila 

a’zolarining bir-birini eshita olishi, tinglashi, tushunishi, qo’llab-quvvatlashi, bir-biriga 

yordam berishi kabilarni o’z ichiga oladi. Bu oila farovonligidir. 

 Oila farovonligi-milliy  farovonlikning asosidir. Oilada eng avvalo: halollik, 

rostgo‘ylik, mehr-oqibat, or-nomus, sharmu-hayo, mehnatsevarlik kabi insoniy fazilatlar 

shakllanadi. Sharqda qadim-qadimdan  oila muqaddas Vatan sanalgan. Agar oila sog‘lom  va 

mustahkam bo‘lsa, mahallada tinchlik va osoyishtalik hukm suradi. Bunday farovonlik oilaviy 

munosabatlarda ham o’z aksini topadi. Masalan oilaning mehtatsevarlik fazilati er-xotin, 

qaynona-kelin yoki ona-bola, ota-bola o’rtasida ortiqcha tushunmovchiliklar bo’lishini 

ta’minlaydi. Shu kabi or-nomus, sharmu-hayo kabi fazilatlar oila obro’si, shani kabi 

fazilatlarni yuzaga keltiradi. Natijada oilaviy munosabatlarning samimiyligi, muomalaligi va 

o’zaro hurmatga erishiladi. Bu o’z navbatida inson psixologiyasining mukammalligi va 

sofligini ta’minlaydi. [2] 

 Bizga ma’lumki, oila muhiti qanchalik axloq-odobning madaniyat qoidalari  va milliy 

qadriyatlari  asosida tashkil topgan bo‘lsa, bola shaxsining to‘g‘ri shakllanishi uchun shart-

sharoit yaratilsa, shaxs shunchalik barkamol, komil inson bo‘lib yetishadi. Bolani ruhiy 

jihatdan ham rivojlanishini doimiy nazorat qilib boorish lozim. Oila tarbiyasidagi birgina xato 

bola ruhiyatini tushkun holatga olib kelishi mumkin. Bunda oilaviy munosabatlar ham 

muhim.  

Oilada ota-ona o’rtasidagi nizo ota-ona-farzand o’rtasidagi nizo darajasiga olib kelishi 

ko’p kuzatilgan. Natijada bolaning ruhiy holatida o’zgarish sodir bo’ladi. Oila a’zolariga 

bo’ysinmaslik, aytganini qilmaslik, qarshi chiqish, keyinchalik yomon odatlarga odatlanish, 

uydan qochib ketish kabi. Eng kata muammo bola xotirasida bu ruhiy tushkunlik bir umr 

muhrlanadi va qiynaydi. U bunday savollarga javob topishga har qancha urinsada hech 

qachon javob topolmaydi. [7] 

O‘zbek oilasidagi an’anaviy ta’lim-tarbiya  namunalarini farzandlarimizga  amaliy  

tarzda o‘rgatib, oilaviy munosabatlar  madaniyatini yuksaltirishga  da’vat etib shu orqali ota-

ona va bolalar o‘rtasidagi munosabalarni oqilona tashkil etishga yordamlashish 

hammamizning vazifamizdir. Yosh avlodga ma’naviy, axloqiy  tarbiya berishning yo‘llari  va 

vositalari  xilma-xil bo‘lib, bular ichida yoshlarni xalqimizning  milliy an’analari  ruhida 

tarbiyalash  alohida o‘rin tutadi. 

 Haqiqatdan ham, yaratilgan  barcha moddiy va ma’naviy boyliklarning  ijodchisi 

bo‘lishi bilan birga  asrlar davomida yaratilgan bu ma’naviy boyliklar  yana xalq manfaatiga 

xizmat qiladi. Milliy an’analar xalqimizning  ana shunday ma’naviy boyliklaridan biridir.[5] 

 Ma’lumki, an’analar muhim ijtimoiy hodisa bo‘lib, kishilarning  odatlari, yurish-

o‘tirish qoidalari, axloq normalari  bo‘lib, asrlar davomida  yashab kelsada, avloddan-avlodga 

o‘tar ekan, mazmuni yanada boyiydi va insoniyat donishmandligining ifodasi sifatida xalq 

pedagogikasiga aylanadi. Bu donishmandlik odamlarning turmushi, his-tuyg‘ulariga singib, 

ularning shunchaki qarashlari va ideallarigina emas, shu bilan birga, ijtimoiy ong formasi  

ham bo‘lib qoladi. Ularda odamlarning  dilidagi, ko‘nglidagi, psixologiyasidagi  eng ezgu 

orzu  istaklari sifatida o‘z ifodasini topadi.[4] 

Bunday qadriyatlar oilada munosabatlar orqali yetkaziladi. Sog’lom muhit hukm surgan 

oilalarda qadriyatlaimizning singdirilishi ota-ona yoki oilaning boshqa kattalari namunasi 

asosida amalga oshiriladi. Aksincha nosog’lom muhit hukmronlik qilayotgan oilalarda 

bunday munosabatlarning o’zi yo’q. Otaning o’g’liga gapi o’tmasa qanday qilib 

an’analarimizni o’rgata oladi hatto oila qonunlarini singdira olmaydi. Bu holat har ikkisining 

psixologiyasiga aks ta’sir ko’rsatadi. Natijada ular o’rtasida tushunmovchilik, bir-birini 

qadrlamaslik hatto o’zaro suhbatning yo’qolishigacha olib keladi. [6] 

Ota-onalarning  bolalarni sevishi, o‘z navbatida  farzandlarning ota-onani astoydil 

hurmat qilishi oilaviy munosabatlarda yaqqol ko’zga tashlangan. FArzandini sevgan ota-ona 

har doim farzand tomonidan ardoqlanadi. Har ikki tomon ham bir-birini avaylaydi, hurmat 

qiladi. Munosabatlarning bunday ko’rinishi oilaning har tomonlama salomatligini ta’milaydi. 

Chunki munosabatlar buzilganda bilamizki yoshi kattalarda qon bosimining ko’tarilishi, yurak 

